
Ritter Walger von Bisingen gibt eine Wiese in Roßwangen, die er und sein

Vater bei Erbauung der dortigen Burg dem Kloster St. Blasien
weggenommen haben, diesem zurück.

Rosenfeld, 1255. Juli 16.

Universis Christi fidelibus presentem paginam inspecturis ego Walgerus miles
dictus de Bisingen notitiam subscriptorum. Noverit universorum tam moder-
norum quam posterorum provida discretio, quod, cum sub aliquo temporis
spatio iam peracto B. pater meus bone memorie et frater meus eiusdem me-
morie et ego castrum apud Rosiwangen construxerimus, multam quantitatem
agrorum sub eodem castro propter comodum nostrum futurum in unum ius-
simus postmodum compilare, promittentes inibi genus diversi graminis inflo-
rere, qua inantea actis etatibus multa annona exstitit augmentata. Pars vero
agrorum predictorum maxima monasterio Sancti Blasii iure proprietatis at-
tinebat. Procedente autem tempore destructo Castro antedicto et patre meo
defuncto ego et frater meus antedictus idem pratum sub malo titulo concep-
tum et possessum partiti sumus, ita ut uterque nostrum gauderet medietate
percepta prati prelibati. Igitur cum reverendi in Christo . . abbas et conven-
tus dicti monasterii me et filium fratris mei Baldibrechtum ex mera iustitia
traxissent in causam pro prato sepefato, ego rediens ad propriam conscienti-
am consulendo potius saluti anime quam corporis meam medietatem omnino
contra ius a me possessam sepe nominati prati monasterio prelibato et ali-
is quibus iidem agri antea attinebant libere resigno et resignavi. Ut autem
resignatio seu renuntiatio huiusmodi maius robur firmitatis obtineat, hanc
cedulam sigillo domini mei comitis Friderici. de Zolr et meo decrevi roborari.

Acta sunt hec apud Rosivelt. anno domini MCCLV., XVII. kalendas Au-
gusti, indictione XIII., presentibus Wernhero dechano de Heygerloch, Sifrido
viceplebano in Rosinvelt, Walthero scolastico in Haychingen; Cůn. milite de
Bŏbinhoven, Berchtoldo sculteto in Rosinvelt, hospite . . dictoa, Dietrico de
U
e
singen et aliis quam pluribus tam clericis quam laycis, in domino feliciter.

Amen.

—

Nach dem Kopialbuch des Klosters St. Blasien aus dem 14. Jahrhundert auf Per-
gament, S. 402, im Stiftsarchiv St. Paul in Kärnten.

aLücke nach dicto.

